[bookmark: _Hlk202695259]ᐅᓇ ᓯᓚᑦᑐᓴᕐᕕᒃᔪᐊᑦ ᒫᓂᑑᐸ ᐱᓕᕆᐊᖅ ᖃᐅᔨᒋᐊᒃᑲᓐᓂᕈᑎᐅᔪᖅ ᖃᐅᔨᓴᕐᓂᐅᓚᐅᖅᑐᒧᑦ ᐃᓚᒋᓪᓗᓂᐅᒃ ᐃᒪᕐᒥᐅᑕᓕᕆᔨᒃᒃᑯᑦ ᑲᓇᑕᒥ ᑐᑭᒧᐊᖅᑎᑕᖓᓂ ᑐᓐᖓᕕᖏᓐᓄᑦ ᖃᐅᔨᓴᖃᑦᑕᓂᕐᒧᑦ ᐱᓕᕆᐊᒥᑦ ᖃᓂᒋᔭᖓᓂ ᐃᖃᓗᐃᑦ, ᓄᓇᕗᑦ. 2025−ᒧᑦ, ᐱᓕᕆᐊᒧᑦ ᖃᐅᔨᓴᖅᑎᕗᑦ ᑐᔅᓯᕋᖅᑐᑦ ᓄᐊᑦᑎᓗᑎ ᐊᒻᒨᒪᔪᓂᑦ ᖃᐅᔨᓴᕋᔅᓴᓂᑦ ᐊᑯᓐᓂᖏᓐᓂ ᓰᑎᐱᕆ 1 ᐊᒻᒪ ᓰᑎᐱᕆ 09 ᑕᓯᐅᔭᖅᔪᐊᒥᑦ. ᖃᖓᒃᑯᓪᓚᕆᐅᓂᖓ ᑐᓐᖓᓂᖃᓂᐊᖅᑐᖅ ᐋᖅᑭᓱᖅᑕᐃᓐᓇᕆᔪᓐᓇᓕᕈᑦᑎᒍ ᐃᖅᑲᓇᐃᔭᐃᑏᑦ ᓄᐊᑦᑎᓂᕐᒧᑦ. ᑐᔅᓯᕋᖅᑐᒍᑦ ᓄᐊᑦᑎᓗᑕ 10−20 ᐊᒻᒨᒪᔪᓂᑦ 3−5 ᓇᒦᓐᓂᖏᓐᓂ ᐊᒥᓲᓛᕆᔪᓐᓇᖅᑕᖏᓐᓂ 100 ᐊᒻᒨᒪᔪᐃᑦ. ᓇᒦᓐᓂᖏᑦ ᓇᓗᓇᐃᖅᑕᐅᓂᐊᖅᑐᑦ ᑐᓐᖓᓂᖃᕐᓗᑎ ᐅᖃᖃᑎᒌᓐᓂᕆᓗᒋᑦ ᐊᒪᕈᖅ ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᑦ ᐊᒻᒪ ᑐᓐᖓᓂᖃᕐᓗᑎ ᐊᒻᒨᒪᔪᖃᕐᓂᖏᓐᓂ ᑖᒃᑯᓂᖓ ᓇᒦᓐᓂᕆᔭᖏᓐᓂ, ᑭᓯᐊᓂ ᐊᒻᒨᔪᑕᖅᕕᐅᕙᖏᑦᑐᓂᑦ ᓄᓇᓕᒻᒥᐅᑕᓄᑦ ᓯᕗᓪᓕᐅᔾᔭᐅᑎᑕᐅᓂᐊᖅᑐᑦ (ᓲᕐᓗ, ᖃᓂᒋᔭᖓᓂ ᐅᒥᐊᒃᑯᕕᒻᒥ ᐊᒻᒪ ᐃᒥᕐᓄᑦ ᐊᑐᕇᖅᓯᒪᔪᓄᑦ ᓴᓗᒻᒪᓴᖅᑕᐅᓯᒪᔪᓂᑦ). ᐃᖅᑲᓇᐃᔭᖅᑎᑦᑎᓂᐊᖅᑐᒍᑦ ᓄᓇᓕᒻᒥᑦ ᐊᐅᓚᕈᔾᔨᔨᒥᑦ ᐃᒥᐊᖃᕐᓗᓂ ᐱᔭᔅᓴᐅᒍᓐᓇᓂᐊᕐᓂᖏᓐᓄᑦ ᐊᒻᒨᒪᔪᐃᑦ ᖃᐅᔨᓴᕐᕕᐅᔪᓂᑦ ᓇᒦᓐᓂᖏᓐᓂ ᐃᓗᐊᓂ ᑯᔪᓯ ᐃᒪᖓᓂ. ᐊᒻᒨᒪᔪᐃᑦ ᓄᐊᑕᐅᓂᐊᖅᑐᑦ ᐊᒡᒐᓄᑦ ᐱᑐᕐᓂᑎᓪᓗᒍ ᑎᓂᖓᑎᓪᓗᒐ ᐊᑦᑐᐃᓂᖃᓗᐊᖅᑕᐃᑎᑦᑎᓗᑎ ᐊᕙᑎᖓᓂ. ᖃᐅᔨᓴᓂᐊᖅᑕᕗᑦ ᖁᕝᕙᓯᓐᓂᖏᑦ ᐅᖅᓱᐊᓗᐃᑦ ᐊᒻᒪ ᒑᓰᑦ ᐊᑦᑐᐊᓂᓕᓐᓄᑦ ᓱᕈᓇᖅᑐᓄᑦ ᓇᑉᐸᐸᓗᖏᓐᓂ ᑖᒃᑯᓂᖓ ᐊᒻᒨᒪᔪᓂᑦ. ᓇᑉᐸᖏᑦ ᓴᓗᒪᔪᒥ ᐃᒪᕐᒦᑎᑕᐅᓂᐊᖅᑐᑦ ᖁᐊᒃᑯᕕᒻᒥ ᐊᒥᓱᒐᓚᓐᓄᑦ ᐅᓪᓗᓄᑦ ᐱᓯᒪᔭᐅᓂᖏᓐᓄᑦ ᐊᑦᑎᓪᓕᒋᐊᖅᑎᑦᑎᔪᓐᓇᕐᒪᖔᑕ ᐊᖏᓂᖏᓐᓂ ᓱᕈᓇᖅᑐᓂᑦ ᐊᒻᒨᒪᔪᓂᑦ ᓂᕆᔭᐅᓚᐅᖅᑎᓐᓇᒋᑦ. ᑐᕌᕐᓂᖃᖅᑐᒍᑦ ᑖᓐᓇ ᐃᖅᑲᓇᐃᔮᖑᓂᐊᖅᑐᓂ ᓄᓇᕗᒻᒥ ᖃᐅᔨᓴᖅᑐᓕᕆᔨᒃᑯᑦ ᐱᓕᕆᕕᖏᓐᓂ ᐃᖃᓗᓐᓂ. 
ᑐᔅᓯᕋᖅᑐᒍᑦ ᓂᐅᕕᕐᓂᐊᕐᓗᑕ ᖃᐅᔨᓴᕋᔅᓴᓂᑦ ᐊᓯᖏᓐᓂ ᐊᖑᓇᓱᑦᑕᐅᔪᓂᑦ ᐃᒪᕐᒥᐅᑕᓂᑦ ᐆᒪᔪᓂᑦ ᓲᕐᓗ ᐃᖃᓗᐃᑦ ᐃᑲᓗᑦᑕᐅᓚᐅᖅᑐᓂᑦ ᓄᓇᓕᒻᒥᐅᑕᓄᑦ ᐊᕕᑦᑐᖅᓯᒪᔪᒥᑦ. ᑐᕌᒐᕆᔭᕗᑦ ᓄᐊᑦᑎᓗᑕ 30−50 ᒍᕋᒻᔅ ᓂᕿᖏᓐᓂ (ᓄᑭᖏᓐᓂ) ᐊᓯᖏᓐᓂ ᐆᒪᔪᓂᑦ ᓂᕆᔭᐅᓂᐊᖅᓯᒪᔪᓂᑦ ᖃᐅᔨᒪᑦᑎᐊᕈᓐᓇᓂᖅᓴᕆᓂᐊᕋᑦᑎᒍ ᓅᖃᑦᑕᕐᓂᖏᑦ ᓱᕈᓇᖅᑐᑦ ᓂᕆᖃᑦᑕᖅᑐᓂᑦ. ᓂᐅᕕᕋᔭᖅᑐᒍᑦ ᒥᑭᔪᓂᑦ ᖃᐅᔨᓴᕋᔅᓴᓂᑦ ᓄᓇᓕᒻᒥᐅᑕᓄᑦ ᐱᔭᐅᔪᓂᑦ ᐱᖃᓯᐅᑎᓗᒋᑦ ᓇᒥ ᐆᒪᔪᖅᑕᐅᓂᕐᒪᖔᑕ ᐊᓯᔾᔩᑎ ᔭᒐᐃᔭᐅᓯᒪᔪᓂᑦ ᓂᕿᓂᑦ. ᑐᕌᕐᓂᖃᖅᑐᒍᑦ ᓂᐅᕕᕐᓗᑕ 20−30 ᖃᐅᔨᓴᕋᔅᓴᓂᑦ ᓄᓇᓕᒻᒥᐅᑕᓂᑦ, ᑐᓐᖓᓂᖃᖅᑐᑦ ᖃᓄᐃᑦᑑᓂᖏᑦ ᖃᐅᔨᓴᕋᔅᓴᐃᑦ ᐊᑐᐃᓐᓇᐅᔪᓂᑦ ᖃᐅᔨᒡᓴᕐᓂᖃᖅᑎᓪᓗᒋᑦ. ᓂᐅᕕᕈᓐᓇᕈᑦᑕ ᐊᒥᓱᓂᑦ ᑖᒃᑯᓂᖓ ᓄᓇᓕᒻᒥ ᖃᐅᔨᓴᕋᔅᓴᓂᑦ, ᐊᑦᑎᓪᓕᒋᐊᓂᐊᖅᑕᕗᑦ ᐊᒥᓲᓂᖏᑦ ᐊᒻᒨᒪᔪᐃᑦ ᓄᐊᑕᐅᔪᑦ ᑕᓯᐅᔭᖅᔪᐊᒥᑦ.
ᑲᑎᑦᑐᒋᑦ, ᑖᒃᑯᐊ ᐱᓕᕆᐊᖑᓂᐊᖅᑐᑦ ᐊᒥᓲᓛᕆᔪᓐᓇᖅᑕᖏᑦ 3 ᖃᐅᔨᓴᖅᑎᓄᑦ ᓯᓚᑦᑐᓴᕐᕕᒃᔪᐊᒦᖔᖅᑐᓂᑦ ᒫᓂᑑᐸ ᐊᒥᓲᓛᕆᔪᓐᓇᖅᑕᖏᓐᓂ 7 ᐅᓪᓗᐃᑦ. ᑖᒃᑯᐊ ᐱᓕᕆᐊᕆᓂᐊᖅᑕᕗᑦ ᖃᐅᔨᓴᕋᔅᓴᐃᑦ ᕗᐃᓂᐸᐃᒡᒥ ᐊᒻᒪ ᑐᓂᓗᒋᑦ ᖃᓄᐃᓐᓂᕆᔭᖏᑦ ᓄᓇᓕᒻᒧᑦ ᐅᖃᓕᒫᒐᕋᓛᖅᑎᒍ ᐊᒻᒪ ᑎᑎᕋᕐᕕᓂᑦ ᖃᓄᐃᓐᓂᕆᔭᖏᓐᓂ. ᑐᑭᓯᒋᐊᕈᑏᑦ ᐊᑐᐃᓐᓇᐅᑎᑕᐅᓂᐊᖅᑐᑦ ᐃᓄᓐᓄᑦ ᖃᕋᓴᐅᔭᒃᑯᑦ ᐊᒻᒪ ᑐᑭᓯᒋᐊᕈᑏᑦ ᐊᑐᖅᑕᐅᔪᑦ ᖃᐅᔨᓴᓂᕐᒧᑦ ᓴᖅᑭᖅᑎᑕᐅᔪᓂᑦ, ᑐᓂᔭᐅᓂᐊᖅᑐᑦ ᖃᐅᔨᓴᓂᕐᒧᑦ ᑲᑎᒪᓂᐅᔪᓂᑦ. ᑖᒃᑯᐊ ᐱᓕᕆᔭᐅᔪᑦ ᖃᐅᔨᓴᖃᑦᑕᕈᓐᓇᑎᑦᑎᓂᐊᖅᑐᑦ ᓱᕈᓇᖅᑐᑦ ᖁᕝᕙᓯᓐᓂᖏᓐᓄᑦ ᐊᕕᑦᑐᖅᓯᒪᔪᓂᑦ ᐃᓄᐃᑦ ᓂᕆᖃᑦᑕᖅᑐᓂ ᐆᒪᔪᓂᑦ ᑐᓯᐅᔭᖅᔪᐊᒥᑦ. ᑐᕌᒐᕆᔭᕗᑦ ᓇᓗᓇᐃᕐᓗᒋᑦ ᓇᒦᓐᓂᓪᓚᕆᒋᔭᖏᑦᒻ ᐊᑦᑕᓇᖏᓂᖅᓴᐅᒻᒪᖔᑕ ᓂᕿᔅᓴᓂᒐᓱᐊᓂᕐᒧᑦ ᐱᔾᔪᑎᖃᖅᑐᓂᑦ ᓱᕈᓴᖅᑐᓂᑦ ᖁᕝᕙᓯᓐᓂᖏᓐᓄᑦ ᐊᒻᒪ ᖃᐅᔨᒪᓇᓱᒋᐊᖃᕐᒪᖔᑕ. ᐱᔾᔪᑎᒋᓇᓱᐊᖅᑕᕗᑦ ᑐᓂᓯᓗᑕ ᑐᑭᓯᒋᐊᕈᑎᓂᑦ ᓱᕈᓇᖅᑐᑦ ᖁᕝᕙᓯᓐᓂᖏᓐᓄᑦ ᐊᒻᒪ ᐊᑦᑕᓇᕈᑎᐅᔪᓂᑦ ᑖᒃᑯᐊ ᓄᓇᓕᒻᒥᐅᑕᐅᔪᑦ ᖃᐅᔨᒪᑎᑕᐅᓗᑎ ᐃᓱᒪᓕᐅᕈᓐᓇᕐᓗᑎ ᐱᔾᔪᑎᖃᖅᑐᓂᑦ ᖃᓄᖅ ᐊᒻᒪ ᓇᒥ ᓂᕆᔭᔅᓴᓂᒐᓱᐊᕈᓐᓇᕐᒪᖔᑕ.
